ՀԻՄՆԱՎՈՐՈՒՄ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱUԻՆ» OՐԵՆՔՈՒՄ ՎԵՐԱԲԱՇԽՈՒՄ, ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳԱԶԱՅԻ ԲՆԱԿՉՈՒԹՅԱՆԸ ՄԱՐԴԱՍԻՐԱԿԱՆ ՕԳՆՈՒԹՅՈՒՆ ՑՈՒՑԱԲԵՐԵԼՈՒ ՆՊԱՏԱԿՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

    1. Ընթացիկ իրավիճակը և իրավական ակտի ընդունման անհրաժեշտությունը․
[bookmark: _GoBack]«Հայաuտանի Հանրապետության 2024 թվականի պետական բյուջեի մաuին» oրենքում վերաբաշխում, Հայաuտանի Հանրապետության կառավարության 2023 թվականի դեկտեմբերի 28-ի N 2323-ն որոշման մեջ փոփոխություններ և լրացումներ կատարելու և Գազայի բնակչությանը մարդասիրական օգնություն ցուցաբերելու նպատակով Հայաստանի Հանրապետության ներքին գործերի նախարարությանը և Հայաստանի Հանրապետության պաշտպանության նախարարությանը գումար հատկացնելու մասին» ՀՀ կառավարության որոշման նախագծի ընդունումը պայմանավորված է Գազայի շուրջ վերջին շրջանում տեղի ունեցած իրադարձությունների արդյունքում Գազայից տեղահանված և Ռաֆահի անցակետում հաստատված, ծանր սոցիալ-տնտեսական վիճակում հայտնված շուրջ 1,5 միլիոն մարդու սոցիալական աջակցություն ցուցաբերելու հանգամանքով։ Մարդասիրական օգնության շրջանակներում տեղահանված անձանց ՀՀ կառավարության կողմից կտրամադրվեն մթերք և դեղորայք՝ ապահովելով վերջիններիս սոցիալ-տնտեսական առաջնային կարիքները։
    2. Կարգավորման նպատակը և բնույթը 
    Առկա խնդիրներին լուծում տալու նպատակով առաջարկվում է ընդունել ներկայացվող նախագիծը, որով Գազայից տեղահանված անձանց կտրամադրվի սոցիալական աջակացություն՝ առաջին անհրաժեշտության կարիքները հոգալու համար: Նախագծի շրջանակներում, մասնավորապես, առաջարկվում է 19.080,920 հազ. դրամից  «Ներքին գործերի նախարարության ոլորտի քաղաքականության մշակում, կառավարում, կենտորնացված միջացառումներ, մոնիտորինգ և վերահսկողություն» 1234 ծրագրի «Ներքին գործերի նախարարության ոլորտի քաղաքականության մշակում, կառավարում, կենտրոնացված միջացառումներ, մոնիտորինգ և վերահսկողություն» միջոցառման «Առողջապահական և լաբորատոր նյութեր» 4266 հոդվածին ուղղել 1.960,0 հազ. դրամ, «Կենցաղային և հանրային սննդի նյութեր» 4267 հոդվածին՝ 17.120,9 հազ. դրամ: Բացի այդ, առաջարկվում է «ՀՀ պաշտպանության ապահովում» 1169 ծրագրի «Ռազմական կարիքների բավարարում» 11001 միջոցառման «Ընդհանուր բնույթի այլ ծառայություններ» 4239 հոդվածին ուղղել 56.315.0 հազ. դրամ:
    3. Ակնկալվող արդյունքը
    Ներկայացվող նախագծով կարգավորվում են Գազայի շուրջ վերջին շրջանում տեղի ունեցած իրադարձությունների արդյունքում Գազայից տեղահանված անձանց առաջնային գնահատված կարիքների հիման վրա տրամադրվող՝ մարդասիրական օգնության բաշխման հետ կապված հարաբերությունները:
    4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին․
    Նախագծի ընդունման կապակցությամբ ՀՀ պետական բյուջեում կառաջանա 75.395,920 հազ. ՀՀ դրամի ծախս։
    5. Նախագծի ընդունման առնչությամբ այլ իրավական ակտերի ընդունման անհրաժեշտության մասին․
    Նախագծի ընդունմամբ անհրաժեշտություն չի առաջանալու փոփոխություններ կատարել այլ 
իրավական ակտերում։
6. Նախագիծը մշակող մարմինը
Նախագիծը մշակվել է ՀՀ ներքին գործերի նախարարության կողմից:
    7․ Կապը ռազմավարական փաստաթղթերի հետ. 
    Նախագիծը բխում է ՀՀ կառավարության 2021-2026թթ․ ծրագրի «Անվտանգություն և արտաքին քաղաքականություն» գլխի 16-րդ կետից։

ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
